
O ESebno I'il Le
JANOSKERO

Pal o lav, so del o dZivipen

1 So sas eSebnovarestar (perSovarestar), so
Sundam, so dikhlam peskere jakhenca, pre soste
dikhahas a sostar pes amare vasta chudenas, pal
oda vakeras, pal oda lav, so del o dzivipen.

2 A sar pes oda dZivipen sikada, dikhlam a
svedCinas tumenge pal oda ve¢no dZivipen, so
sas ko Dad a sikada pes amenge.

3 Avke oda, so dikhlam the Sundam, vakeras
avri the tumenge, hoj tumen te aven amenca
jekhetane. A amen sam jekhetane le Dadeha the

leskere Chaha, le JeZiSoha Kristoha.
4 Kada tumenge pisinas vaSoda, hoj amaro
radiSagos te avel pherardo.

O Del hin o svetlos

5 Kada hin oda, so Sundam lestar a vakeras avri
tumenge: O Del hin o svetlos a andre leste nane
nisavo kalipen.

6 Te phenas, hoj sam leha jekhetane, ale phiras
andro kalipen, klaminas a na keras o Cacipen.

7 Ale te phiras andro svetlos avke, sar ov
hino andro svetlos, akor sam jekhetane jekh
avreha anglo Del a o rat le JeZiSoskero, leskere
Chaskero, amen obZuZarel andral dojekh binos.

8 Te phenas, hoj amen nane bini, korkore pes
klaminas a nane andre amende o ¢aCipen.

9 Ale te viznavinas peskere bini, verno hino the
CaCipnaskero, hoj amenge te odmukel o bini a te
Zuzarel andral savore nalachipena.

10 Te phenas, hoj na kerdam binos, keras lestar
klamaris a nane andre amende leskero lav.

2

O JeZis zaachel vas amende

1 Chavorale mire, kada tumenge pisinav
vaSoda, hoj te na keren o bini. A te vareko
kerdahas binos, hin amen vareko, ko pa$
amende achel anglo Dad: o JeZi§ Kristus, o
Cacipnaskero.

2 Prekal leste amenge hin odmukle o bini - no,
na Ca amenge, ale the cale svetoske.

3 Pal oda dzanas, hoj les prindZaras: Te
dolikeras leskere lava.

4 0da, ko phenel: “PrindzZarav les,” ale leskere
lava na_dolikerel, hino klamaris a andre leste
nane o Calipen.

5 Ale oda, ko dolikerel leskero lav, ¢aces kamel
le Devles. Pal oda dzanas, hoj sam andre leste.

6 Oda, ko phenel, hoj achel andre leste,
musinel te dzivel avke, sar ov dzZivelas.

O nevo prikazarije
7Mire lache phralale, na pisinav tumenge nevo
prikazanje, ale o purano prikazanje, so tumende
sas eSebnovarestar (perSovarestar). Oda pu-
rano prikazanje hin o lav, so imar Sundan.
8 A the nevo prikazanje tumenge pisinav, bo
oda calipen dichol andro Kristus the andre

tumende, bo o kalipen dzal het a o ¢aco svetlos
imar Svicinel.

90da, ko phenel, hoj hino andro svetlos a nasti
avri achel peskere phrales, hino mek furt andro
kalipen.

10 Oda, ko kamel peskere phrales, athel andro
svetlos: Nane andre leste ni¢, pre soste vareko
Saj perel.

11 Ale oda, ko nasti avri aChel peskere phrales,
hino andro kalipen a phirel andro kalipen. Ani
na dZanel, kaj dzal, bo o kalipen korarda leskere
jakha.

12 Pisinav tumenge, ¢havorale, hoj va$ leskero
nav tumenge hin o bini odmukle.
13 Pisinav tumenge, dadale, hoj prindZardan
oles, ko hin eSebnovarestar.
Pisinav tumenge, terne chavale, hoj
nerindan (zvitazindan) upral o Nalacho.
14 Pisinav tumenge, Chavale, hoj prindZarenas

le Dades. ,
Pisindom tumenge, dadale, hoj

prindZarenas oles, ko hin eSebnovarestar.
Pisindom tumenge, terne mursale, hoj san
zorale a le Devleskero lav achel andre tu-

mende a nerindan (zvitazindan) upral o

Nalacho.

15 Ma kamen o svetos, afii o veci, so hin pro
svetos. Te vareko kamel o svetos, na kamel le
Dades.

16 Bo nic€ olestar, so hin pro svetos — e Zadosca
le teloskeri, e Zadosca le jakhengeri, abo o
barikano dZivipen - nane le Dadestar, ale hin
andral o svetos.

17 A o svetos the leskeri Zadosca naslol, ale
oda, ko kerel e vola le Devleskeri, achel pro furt.

Pal o antikrist 5

18 Chavale, hin ade e posledno ora. Sundan,
hoj avela o antikrist, a avke imar akana avle but
antikristi. Oleha dZanas, hoj hin e posledno ora.

19 Avle avri maSkar amende, ale na sas amen-
dar, bo te ulehas amendar, achilehas amenca.
Ale kada pes achila, hoj pes te sikaven, hoj nane

savore amendar. _
20 Tumen san pomazimen le Sentnonestar,

vaSoda tumen savore dZanen o Calipen.

21 Na pisindom tumenge vaSoda, hoj na
dZanen o Caclipen, ale vaSoda, bo les prindZaren
a dZanen, hoj niisavo klamiSagos na avel andral
o Cacipen.

22 A ko hin klamaris, te na oda, ko zaprinel, hoj
o0 Jezi$S hino o Kristus? Oda, ko zaprinel le Dades
the le Chas, hin oda antikrist.

23 Ole manuses, savo zaprinel le Chas, nane
anii o Dad. Ale oda, ko viznavinel le Chas, oles
hin the o Dad.

24 Vasoda mi achel andre tumende oda, so
Sundan eSebnovarestar. Te oda, so Sundan
eSebnovarestar, achela andre tumende, akor
the tumen ac¢hena andro Chavo the andro Dad.

25 A oda hin o lav, so o Kristus dinia: O ve¢no
dzivipen.

26 Kada tumenge pisindom pal ola, save tumen

cirden andro binos. _
27 No pre tumende achel o Duchos le Kris-

toskero, saves priilan lestar, a vaSoda na kampel
tumenge, hoj tumen vareko te sikavel. Bo leskero

Duchos tumen sikavel pal savoreste a oda, so
sikavel, hino Calipen a na klamiSagos — achen
andre leste, avke sar tumen sikavelas.

Chave le Devleskere
28 A akana, mire chavorale, achas andre leste,
hoj akor, sar pes sikavela, te avas bi e dar a te na
pes ladZas angle leste, sar avela.
29 Te dZanen, hoj ov hino ¢acipnaskero, akor
dZzanen, hoj sako, ko kerel o spravodliSagos,
ulila (narodzinda) lestar.

3

1 Dikhen, savo kamiben amen ditia o Dad, hoj
pes te viCinas le Devleskere ¢have. A amen the
sam! VaSoda amen o svetos na prindzarel, bo
les na prindzarda.

2 Mire lache phralale, akana sam le Devleskere
Chave, ale mek pes na sikada, so avaha. Ale
dZanas, hoj sar pes sikavela, avaha ajse sar ov,
bo dikhaha les avke, sar hino.

3 Sako, kas hin kajso uZaripen (nadej) andre
leste, pes Zuzarel avke, sar ov hino ZuZo.

4 Sako, ko kerel binos, na dolikerel o zakonos;
bo o binos hin oda, hoj pes na dolikerel o
zakonos.

5 A dZanen, hoj o JeZiS pes sikada vaSoda, hoj
te lel amare bini, a andre leste nane binos.

6 Sako, ko achel andre leste, na kerel o bini a
sako, ko kerel o bini, les na dikhla, ani les na
prindZarel.

7 Chavorale, niko tumenca te_ na thovel
avri! Oda, ko kerel, so hin cacipnaskero,

hino cCacCipnaskero, avke sar o Kristus hino
Cacipnaskero.

8 Oda, ko kerel o binos, hino le benges-
tar, bo o beng kerel o bini eSebnovarestar

(per3ovarestar). Vasoda pes sikada o Chavo le
Devleskero, hoj te musarel le bengeskere buca.

9 Sako, ko ulila (pes narodzinda) le Devlestar,
na kerel bini, bo le Devleskero dzivipen achel
andre leste avke sar o semjenkos a ani nasti kerel
bini, bo ulila (pes narodzinda) le Devlestar.

10 Pal oda Saj dZanen, ko hin le Devleskere
Chave a ko le bengeskere c¢have: Sako, ko na
kerel oda, so hin CaCipnaskero, nane le Devlestar
—ani oda, ko na kamel peskere phrales.

Te kamas jekh avres

11 Bo kada hin oda, so Sundan eSebnovarestar:
Hoj te kamas jekh avres.

12 Na avke sar o Kain, savo sas le Nalachestar
a murdarda peskere phrales. A soske les mur-
darda? Bo oda, so o Kain kerelas, sas nalacho a
oda, so kerelas leskero phral, o Abel, sas lacho.

13 Ma cudalinen tumen, phralale mire, te
tumen o svetos nasti avri achel.

14 VaSoda, hoj kamas le phralen, dZanas, hoj
pregelam andral o meriben andro dZivipen.
Oda, ko na kamel le phrales, achel andro
meriben.

15 Sako, ko naSti avri aChel peskere phrales,
hino vrahos a dZanen, hoj nisave vrahos nane
andre peste o vecno dzZivipen.

16 Pal oda prindZardam le Devleskero
kamiben, hoj ov dina peskero dzivipen vas

amenge. Avke the amen muSinas te del peskero
dzivipen va$ o phrala.

17 Te varekas hin o barvalipen andre kada
svetos a te dikhela, hoj le phrales nane vareso,
ale phandela angle leste peskero jilo, sar Saj el le
Devleskero kamiben andre leste?

18 Mire chavorale, te na kamas Ca le lavenca
the la ¢hibaha, ale oleha, so ¢aces keras.

Te dZas anglo Del bi e dar

19Pal oda dZanas, hoj sam le ¢a¢ipnastar a hin
amen anglo Del smirom andro jile,

20 hbo te Sunas andro jilo, hoj namiStes keras, o
Del hino bareder sar amaro jilo a dZanel savoro.

21 phralale, te Sunas andro jilo, hoj amen nane
binos, Saj dZas anglo Del bi e dar.

22 A chudas lestar savoro, so mangas, bo
dolikeras leskere prikazanja a keras oda, so
leske hin pre dzeka.

23 Kada hin leskero prikazanje: Hoj te pacas
andre leskero Chavo — andro nav Jezi$ Kristus —
a hoj te kamas jekh avres, avke sar amenge dina
o prikazanje.

24 Ola, save dolikeren leskere prikazanja,

aChen andre leste a ov tiS andre lende. A dZanas,
hoj achel andre amende, prekal o Duchos, saves

amenge dina.

4

Te na pacas dojekhe duchoske

1 Phralale mire, ma pacCan dojekhe duchoske.
Probalinen (skuSinen) le duchen, ¢i hine le

Devlestar, bo but faloSna proroka avle andro
svetos.

2 Pal kada prindzarena le Devleskere Duchos:
Dojekh duchos, savo pridZanel, hoj o Jezi$ Kris-
tus avla andro telos, hino le Devlestar.

3 A dojekh duchos, savo na pridzanel, hoj o
JeZiS Kristus avla andro telos, nane le Devlestar.
Oda hin oda duchos le antikristoskero, pal savo
Sundan, hoj avela a akana imar hino pro svetos.

_4 Chavorale, tumen san le Devlestar _a
nerindan (zvitazindan) upral lende, bo oda, ko

hin andre tumende, hino bareder sar oda, ko hin
andro svetos.

50n hine andral o svetos, vas oda vakeren avke
sar o svetos a o svetos len Sunel.

6 Amen sam le Devlestar a oda, ko prindZarel
le Devles, Sunel amen - ale oda, ko nane le
Devlestar, na Sunel amen. Pal oda prindZaras le
CaCipnaskere Duchos the le duchos, savo cirdel
andro klamiSagos.

O Del hin o kamiben
7 Phralale mire, kamas jekh avres, bo o
kamiben hin le Devlestar a sako, ko kamel, ulila
(pes narodzinda) le Devlestar a prindzarel le
Devles.
8 Oda, ko na kamel, na prindZzarda le Devles,
bo o Del hin o kamiben.
9Le Devleskero kamiben ke amende pes sikada

avke, hoj o Del bichada peskere jekhore Chas pro
svetos, hoj prekal leste amen te el dZivipen.

10 0 kamiben nane oda, hoj amen kamahas
le Devles, ale hoj ov kamelas amen a bichada

peskere Chas, hoj prekal leste amenge te el
odmukle o bini.

11 Phralale mire, te amen o Del avke kamelas,
the amen musSinas te kamel jekh avres.

12 Le Devles Soha (1iikda) niko na dikhla, ale
te kamas jekh avres, o Del achel andre amende

a leskero kamiben hin dokerdo andre amende.
13 Pal oda dzZanas, hoj achas andre leste

a ov andre amende, hoj amen dina peskere
Duchostar.

14 Amen dikhlam a svedc¢inas, hoj o Dad
bi¢hada le Chas sar Spasitelis le svetoske.

15 0 Del achel andre dojekh, ko viznavinel, hoj
o Jezi§ hin o Chavo le Devleskero, a ov andro Del.

16 Amen pacandilam a prindZzardam o
kamiben, so hin le Devles ke amende. O Del
hin o kamiben a oda, ko achel andro kamiben,
achel andro Del a o Del andre leste.

17 Avke hin o kamiben dokerdo andre amende,
hoj te avas bi e dar pro sudno dzives. Bo ajso sar
ov hino andre kada svetos, ajse sam the amen.

18 Andro kamiben nane dar, bo o kamiben, so
hino dokonalo, tradel avri e dar. Ko pes daral,
daral pes le trestostar, vaSoda nane dokonalo

andro kamiben. 5

19 Amen les kamas, bo ov amen eSebno kame-
las.

20 Te vareko phenel: “Kamav le Devles,” ale

peskere phrales nasti avri achel, hino klamaris.
Bo te o manus$ na kamel peskere phrales, saves
dikhla, sar Saj kamel le Devles, saves na dikhla?

21 A kada prikazanje amen hin le Kristostar:
Oda, ko kamel le Devles, mi kamel the peskere
phrales.

S

O pacaben rierinel upral o svetos

1 Sako, ko pacal, hoj o JeZi$ hin o Kristus, ulila
(pes narodzinda) le Devlestar; a sako, ko kamel
le Dades, kamel the leskere ¢has.

2 Pal oda dZanas, hoj kamas le Devleskere
Chaven, te kamas le Devles a dolikeras leskere
prikazanja.

3 Bo kada hin o kamiben le Devleskero,
hoj te dolikeras leskere prikazanja a leskere
prikazanja nane phare.

4 Bo savoro, so ulila (pes narodzinda) le De-
vlestar, nerinel (zvitazinel) upral o svetos. A

amaro pacaben hin oda, so nerinda upral o
svetos. 5
5 Ko $aj nerinel upral o svetos? Ca oda, ko

pacal, hoj o JeZi$ hin o Chavo le Devleskero.

O svedectvo pal o Chavo
6 O Jezi§ Kristus hin oda, savo avla prekal o
pani the prekal o rat. Na avla Ca le paneha, ale
le paneha the le rateha. A o Duchos hin oda, ko
svedcinel, bo o Duchos hin o ¢acipen.
7 Bo trin hine, save svedc¢inen:
8 0 Duchos, o pani the o rat. A on trin hine jekh

andre oda. , 5
9 Te prilas o svedectvo le manuSengero, o

svedectvo le Devleskero hino bareder. Le
Devleskero svedectvo hin oda, so phenda pal
peskero Chavo.

10 Oda, ko pacal andro Chavo le Devleskero,
oles hin o svedectvo andre peste. Ko na pacal
le Devleske, oda lestar kerda klamaris, bo na

pacandila ole svedectvoske, so phenda o Del pal
peskero Chavo.

11 A kada hin oda svedectvo, hoj amen o Del
dina vecCno dzivipen a oda dZivipen hin andre
leskero Chavo.

12 Kas hin o Chavo, oles hin o dZivipen; a

kas nane o Chavo le Devleskero, oles nane o
dZivipen.

Pal o vecno dZivipen

13 Kada pisindom tumenge, save pacan andro
nav le Devleskere Chaskero, hoj te dZanen, hoj
tumen hin o veCno dZivipen.

14 Hin amen kadi istota anglo Del, hoj ov amen
Sunel, sar mangas vareso pal leskeri vola.

15 Te dZanas, hoj amen Sunel andre savoreste,
so mangas, ta dZanas, hoj pes amenge imar
achila oda, so lestar manglam.

16 Te vareko dikhlahas peskere phrales, hoj
kerel binos, so na lidzal pro meriben, mi mangel
vas leske a o Del les dela dzZivipen — ale Ca te na
kerda binos pro meriben. Te vareko kerda ajso
binos, so lidZal pro meriben, na phenav, hoj pes
te mangel va$ ajso manus.

17 Dojekh nalachipen hin binos, ale hin the
binos, so na lidZal pro meriben.

18 DZanas, hoj o manus, savo ulila le Devlestar,
na kerel o bini. Ale oda, ko ulila le Devlestar -
0 JeziS - les chraninel a o nalacho pes lestar na
chudel.

19 DZanas, hoj sam le Devlestar a calo svetos
hin andre zor le bengeskeri.

20 A dzanas, hoj o Chavo le Devleskero amen
avla te del godi, hoj te prindZaras le ¢ace Devles.
Amen dZivas jekhetane le ¢aCe Devleha — andre
leskero Chavo, o Jezi$ Kristus. Ov hin o ¢aco Del
the o vecno dZivipen.

21 Chayorale, chraninen tumen le modlendar
—le faloSne devlendar. Amen!

